
Annotasiya. Tədqiqatda paradiqma, o cümlədən təhsil paradiqmalarıanlayışlarının mahiyyəti izah olunur. Eyni zamanda cəmiyyətin inkişaftendensiyalarına uyğun olaraq təhsil paradiqmalarının dəyişməsi zəruriliyiizah edilir, onun təhsilin məzmun probleminin həllinə təsiri əsaslandırılır.Tədqiqat göstərdi ki, müasir dövrdə təhsilin məzmununun yeniləşməsicəmiyyətin özünün inkişafı ilə bilavasitə bağlıdır. Bu gün səriştə əsaslıtəhsilin məzmununun formalaşdırılması və inkişaf etdirilməsi vacibdir.Məhz belə bir şəraitdə müasir dövrün tələblərinə cavab verən şəxsiyyət-vətəndaşın yetişdirilməsi imkanları genişlənir. Təcrübə də göstərir ki,məhz belə şəxsiyyətlərdə vətəndaş təfəkkürü, müstəqillik, demokratiklik,yaradıcılıq, tədqiqatçılıq qabiliyyətləri daha çox inkişaf edir. Bunlar həmdə təhsilin məzmununda əksini tapmış səriştə və dəyərlərlə bağlıdır.Təhsilin məzmununun ana xəttində təhsilalanlarda humanist fikir vəideyaların aşılanması, onlarda humanist düşüncə sisteminin formalaşdırılmasıdayanmalıdır. Humanist düşüncə isə humanist dəyərlər əsasında, budəyərlərə xüsusi əhəmiyyət verilməsi, onun şəxsiyyətin yetişdirilməsinətəsiri nəticəsində formalaşır. Tədqiqatda problem baxımından dünyatəcrübəsinə də diqqət yetirilmiş, müxtəlif ölkələrdə təhsilalanlardaformalaşdırılması nəzərdə tutulan səriştələrdən də bəhs olunmuş vəonların fərqli xüsusiyyətləri göstərilmişdir. Məqalədə XXI yüzilliyinəvvəllərində Azərbaycanda yeni təhsil proqramlarının – kurikulumlarınhazırlanması və tətbiqi məsələlərinə xüsusi diqqət yetirilir. Bu dövrdəölkə təhsilinin məzmununun nəzəri və praktik baxımdan yenilənməsindəyeni təhsil proqramlarının mühüm rol oynaması faktı ön plana çəkilir.Ənənəvi yanaşmadan fərqli olaraq müasir yanaşmada təhsilin məzmunununbir neçə istiqamətdə yenilənməsi elmi cəhətdən əsaslandırılır. Eyni zamandagöstərilir ki, cəmiyyətin inkişaf dinamikası hər bir konseptual sənədinməzmununun yeniləşməsini zəruriləşdirir. Bu baxımdan, müasir dövrdəşəxsiyyətyönlülük, mədəniyyətyönlülük, humanistlik kimi başlıcaparadiqmaların təhsilin məzmununda əks olunmasının yetkin şəxsiyyətinformalaşdırılmasına güclü təsir göstərdiyini qeyd edə bilərik.

Abstract. The study reveals the essence of the concepts of the paradigm,including the paradigm of education. At the same time, the need to changeeducation paradigms in accordance with the development trends of societyis emphasized; their influence on the solution of the education problem isjustified. The study showed that in the modern period, the update of thecontent of education is directly related to the development of the societyitself. Today it is important to formulate and develop the content of theskills-based education. Under these circumstances, opportunities to raisean identity-citizen that meets the needs of modern times are expanding.Practice also shows that in such people civilian thinking, self-reliance,democracy, creativity and research capabilities are developing more. Theyalso relate to the skills and values reflected in the educational content.The basis of the content line of education should be the inculcation of hu-manistic thoughts, the ideas of students and the formation of a humanisticsystem in them. Humanistic thinking occurs as a consequence of the effecton personality cultivation attached special importance to these values,based on human values. The research focuses on the problem of worldpractice and the skills that need to be developed in different countries andtheir distinctive features. The article focuses on the preparation and im-plementation of curriculum for new educational programs in Azerbaijanat the beginning of the XXI century. In this period, the fact that the new ed-ucational programs play an important role in theoretical and practicalaspects of the content of country education is highlighted. In contrast tothe traditional approach, modernization of education content in severalways is scientifically justified. It also shows that the dynamics of society'sdevelopment necessitates the renewal of the content of each conceptualdocument. From this point of view, the reflection of major paradigms suchas personality orientation, cultural orientation, humanism in the contextof modern education has a strong impact on the formation of a maturepersonality.

GirişMüasir dövrdə cəmiyyət həyatında köklüdəyişikliklərin baş verməsi, ölkəmizdə hüquqidövlətin, vətəndaş cəmiyyətinin inkişafı,Azərbaycanın dünya ölkələri ilə əlaqələrinindaha da genişlənməsi və möhkəmlənməsitəhsil sahəsində məqsədyönlü islahatlarınbundan sonra da davamlı olmasını tələb edir.Bu gün ənənəvi sistemdən fərqli olaraq yenitəhsil sisteminin qurulması təhsil paradiq-malarının dəyişməsi, təhsilin məzmunununyeniləşməsi ilə müşayiət olunur. Araşdırmalar göstərir ki, təhsilin məzmunuproblemi cəmiyyətin inkişafının bütünmərhələlərində maraq doğurmuş və tədqiqatobyektinə çevrilmişdir. Belə ki, zaman keçdikcəyeni məzmunun formalaşdırılması ehtiyacıcəmiyyətin tələblərindən irəli gəlməklə birsıra ciddi problemlərin həllini şərtləndirir. Bubaxımdan təhsilin məzmun məsələlərininmüəyyənləşdirilməsi bilavasitə paradiqmalarınöyrənilməsi və tədqiqi ilə bağlıdır. 
Problemin aktuallığıProblemin mahiyyətinə aydınlıq gətirməküçün, ilk növbədə, paradiqma anlayışı ilə bağlıbəzi mülahizələrimizi bildirmək istəyirik. Elmiədəbiyyatda bu anlayışa yanaşmada fərqlicəhətlər özünü göstərsə də, ümumi mahiyyət,əsasən, eynidir. Bir neçə nümunəyə diqqətyetirək: Paradiqma yunan dilindən paradeigmasözündəndir, mənası, nümunə, model deməkdir.Məsələn, ictimai münasibətlərin nümunəsi,tipi, modeli. Fəlsəfə və sosiologiyada paradiqmaproblemin qoyuluşu və onların həlli modelibaxımından elmin inkişafının zamana görədəyişən və müəyyən mərhələ üçün xarakterikolan konseptual sxemi kimi izah edilir. Prak-tikada paradiqma sübut, dəlil, müqayisə üçüntarixdən götürülmüş nümunə kimi başadüşülür [Бим-Бад Б. 2002].Paradiqma elmi ictimaiyyətin əksəriyyətitərəfindən qəbul edilmiş fundamental elmiquruculuq, elmi istiqamət, elmi təşkil yolu,elmi təsəvvür və terminlər haqqında vahid,

ümumi bir fikri ifadə edən anlayışdır. Paradiq-ma elmin və elmi yaradıcılığın inkişafındavarisliyi təmin edir. Mütləq, elmi, dövlət, şəxsi(fərdi, subyektiv) və ümumi qəbul edilmişparadiqmalar da vardır.Ümumi paradiqmayaqərar qəbulunun nümunəvi metodu, insanlarınəksəriyyəti tərəfindən qəbul olunmuş dünyamodeli, yaxud onun ayrı-ayrı hissələrinin,bilik, həyat və fəaliyyət sahələrinin modelləriaiddir. Şəxsi paradiqma qərar qəbulununmahiyyəti metodu, konkret insanın mentalmetodu, onun baxışlarıdır.1Bəzi fəlsəfi ədəbiyyatda paradiqma sözününmənası real və mənəvi dünya münasibətlərinixarakterizə edən bir anlayış kimi qəbul edilir[Философский энсиклопедический словаръ.2003]. Pedaqoq alimlərin təhsil paradiqmasınayanaşmaları aşağıdakı kimidir:Paradiqma təhsil sahəsində problemlərinqoyuluşu və onların həlli modelidir [ШмыроваН.А., Губанова М.И., Крецан З.В., Кемерево,2002].Tədqiqatçı, pedaqoq-alim V.P.Bitinasınyanaşmasına görə təhsil paradiqması təhsilinməzmunu, təşkili formaları və təlim-tərbiyəüsullarının seçilməsidir.2Elmi araşdırmalara əsasən qeyd etməkolar ki, paradiqma gerçəkliyin mövcudəlamətlərini, anlayışlar sistemini əks etdirənciddi bir nəzəriyyəni əks etdirir. Təhsilparadiqması isə təhsilin məzmunu, təşkiliformaları və təlim-tərbiyə metodlarınınmüəyyənləşdirilməsi, tətbiqi üçün zəruri olanvə pedaqoji ictimaiyyət tərəfindən qəbulolunmuş, müəyyən bir dövr üçün elmitədqiqatların əsasında dayanan mühümanlayışlar, müddəa və ideyalar sistemi kimiizah edilə bilər. Bu baxımdan, təhsil paradiq-malarını iki hissəyə ayırmaq olar:1) gələcəyə istiqamətlənmiş (mütərəqqi)paradiqmalar; 2) keçmişlə bağlı (klassik)paradiqmalar. 

«Klassik» termini təhsil sahəsində ənənə-viliyi, uzun müddət davam edən paradiqmanıifadə edir. «Mütərəqqi» anlayışı isə fərqliməzmun və yanaşmaları nəzərdə tutur. Təhsilinyeni və klassik paradiqmaları arasındakı fərqlicəhətləri müvafiq meyarları əsas götürməkləizah etmək olar. Yeni və klassik paradiqmalar üçün ümumimeyarları aşağıdakı şəkildə ifadə etməkməqsədəuyğundur: 1) təhsilin əsas məqsədi; 2) insan; 3) bilik;4) təhsil; 5) şagirdlər; 6) təhsilverən və təh-silalanların münasibətləri; 7) təhsilalanlarınfəaliyyət növü (Sxem 1).Bu meyarlara uyğun klassik təhsil para-diqmaları bunlardır:1) böyüməkdə olan nəslin həyata və əməyəhazırlanması; 2) sadə sistem; 3) daha çox keç-mişə yönəlik – yaddaş məktəbi; 4) şagirdlərəməlum bilik nümunələrinin, bacarıq və vər-dişlərin ötürülməsi; 5) öyrədilənlər – pedaqojitəsir obyekti; 6) müəllim və şagirdlərin monolo-ji, subyekt-obyekt münasibətləri; 7) öyrənən-lərin reproduktiv fəaliyyəti (yalnız suallaracavab vermək).Təhsilin yeni paradiqmaları isə aşağıdakışəkildə göstərilə bilər:1) şəxsiyyətin özünütəyini və özünüreal-laşdırması üçün şəraitin yaradılması; 2) mürək-kəb sistem; 3)daha çox gələcəyə yönəlik –təfəkkür məktəbi; 4) maddi, sosial və mənəvimədəniyyət dünyasının üzvü kimi insanınözünün dünya obrazını yaratması; 5) öyrə-nənlər-idrak fəallığının subyekti; 6) təhsilalanvə təhsilverənlərin dialoji, subyekt-subyektmünasibətləri; 7) təhsilalanların fəal, yaradıcıfəaliyyəti.Qeyd etdiyimiz meyarlar əsasında klassikvə müasir təhsil paradiqmalarının fərqli

cəhətlərini aydın görmək olur. Məsələn, həriki paradiqma – həm klassik, həm də yeniparadiqma üçün əsas meyarlardan biri bilikdir(3-cü maddə). Lakin bu meyara uyğun klassikparadiqma yaddaş məktəbi, yeni paradiqmaisə təfəkkür məktəbidir. Yaxud öyrənənlərklasik paradiqmaya görə əgər pedaqoji təsirobyekti hesab edilirdisə, yeni təhsil paradiq-masına görə idrak fəallığının subyekti sayılırlar.Paradiqmaları fərqləndirən cəhətlərdən birimeyar kimi müəyyənləşdirilmiş təhsilin əsasməqsədinə yanaşma və baxışların fərqliliyindəözünü göstərir. Belə ki, klassik paradiqmayagörə böyüməkdə olan nəslin həyata və əməyəhazırlanması klassik təhsil paradiqmasınınkomponentidir. Həmin meyara (təhsilin əsasməqsədi) uyğun yeni təhsil paradiqmasındaisə şəxsiyyətin özünütəyini və özünüreal-laşdırması üçün şəraitin yaradılması ideyasıəsas götürülür.Araşdırmalar göstərir ki, təhsilin inkişaftarixində müxtəlif paradiqmalar olmuşdur.Daha çox aşağıdakı paradiqmaların adı çəkilir:1) ənənəvi-mühafizəkar (konservativ) (bilikparadiqması); 2) rasionalist (biheviorist,davranış); 3) fenomenoloji (humanist);4) texnokratik; 5) qeyri-institusional; 6) huma-nitar; 7) «kəşflər yolu ilə təlim»; 8) ezoterik3[Арасланова А. А., 2010; Кукушин В.С.].(Sxem 2).Bu paradiqmalar təhsilin məqsədinə, eynizamanda, böyüyən nəsillərin həyata hazır-lanması, onlarda ümumi və peşə mədəniy-yətinin formalaşdırılması və digər məsələlərəyanaşmaya görə bir-birindən fərqlənir.

Yeni və klassik paradiqmalar üçün ümumi meyarlar

Sxem 1. Yeni və klassik paradiqmalar üçün ümumi meyarlar

İlk növbədə, bilik paradiqması anlayışınamünasibət bildirmək istəyirik. Bilik paradiq-masının başlıca məqsədi bəşər sivilizasiyasınınmədəni irsinin mövcud elementlərini nəsildən-nəslə ötürməkdir. Bu, tarixən sınaqdan çıxmış,özünü təsdiqləmiş bilik, bacarıq və vərdişlər,eyni zamanda mənəvi ideallar və həyati dəyər-lərdir. Bilik paradiqması daha çox akademikistiqamət daşıyır, məktəbin həyatla əlaqəsinilazımi səviyyədə nəzərə almır.Rasionalist (biheviorist, davranış) paradiq-ma bilik, bacarıq və vərdişlərin mənimsə-nilməsi və mövcud cəmiyyətdə, konkretşəraitdə gənc nəslə praktik tətbiqini nəzərdətutur. Bu yanaşmaya görə təhsil paradiqmalarıəsasən davranış terminləri üzərində hazırlanır.Bu paradiqmaya görə məktəb fabrik, şagirdlərisə xammal kimi görünür. Xammal isə istehsalüçün vacib şərtlərdən biridir. Rasionalist (bi-heviorist, davranış) paradiqmaya görəməktəbin məqsədi şagirdlərdə sosial nor-malara, tələblərə və Qərb mədəniyyətiningözləntilərinə uyğun gələn davranış modelininformalaşdırılmasıdır. Öyrətmə, treninq, testnəzarəti və tənzimləmə (düzəlişlər) rasionalisttəlimin əsas metodlarındandır.Təlimin ənənəvi və rasionalist modellərindəçatışmazlıq onların humanist istiqamətininzəif olmasıdır. Bu modellərdə təhsilalanlarayalnız pedaqoji təsir obyekti kimi baxılır.Onlara həyat subyekti, azad şəxsiyyət,özünüinkişafa, özünütəkmilləşdirməyə qadirinsan kimi yanaşılmır. Təhsilin rasionalistmodeli yaradıcılıq, müstəqillik, məsuliyyətlilikvə fərdiliyə şərait yaratmır.Humanist (fenomenoloji) təhsil paradiq-ması. Bu paradiqma həm şagirdləri, həm də

müəllimləri təhsil prosesinin bərabərhüquqlusubyektləri kimi nəzərdə tutur. Bu zamantəlimin başlıca məqsədində şagirdlərin fərdipsixoloji xüsusiyyətlərinin nəzərə alınması,təhsilalanın inkişafı, o cümlədən özünüinkişafıüçün şəraitin yaradılması, öz təbii potensialınıreallaşdırmaq imkanları üçün onlara seçimazadlığının verilməsi kimi məsələlər ön planaçəkilir. Humanist paradiqmada şagirdlərin,eyni zamanda müəllimlərin də azad, sərbəstfəaliyyəti, yaradıcılıq axtarışları mühüm əhə-miyyət kəsb edir. Bu paradiqma şəxsiyyətinyaradıcı, mənəvi inkişafını, şəxsiyyətlərarasıünsiyyəti, dialoqu, insanın özünütəhsilini,özünütəkmilləşdirməsini vacib sayır.Texnokratik paradiqma. Bu paradiqmaböyüyən nəsillərə təcrübəni təkmilləşdirməküçün dəqiq elmlərə aid bilikləri mənimsətməyinəzərdə tutur. Texnokratik paradiqmaya görəbilik güc deməkdir, insanın dəyəri də onunidrak imkanları ilə müəyyən olunmalıdır. Buyanaşmaya görə insan özü üçün deyil, nadirbir fərd, mütəxəssis, bilik və bacarıqlarındaşıyıcısı kimi dəyərdir. Bu paradiqmaya görəxüsusilə mühəndislik təhsilində təhsilalanınşəxsiyyətinin formalaşmasına deyil, mütəxəssiskimi peşəkar hazırlığına, peşə keyfiyyətlərininformalaşdırılmasına əhəmiyyət verilir.Qeyri-institusional paradiqma. Bu paradiq-ma qeyri-ənənəvi sosial institutlar vasitəsilətəhsilin (o cümlədən ümumtəhsil və aliməktəblərdə) təşkilini nəzərdə tutur. Belə ki,bu paradiqmaya görə insan internetşəbəkələrinin köməyi ilə «açıq məktəb»lərdətəhsil ala, distant təlim keçməklə müəyyənbiliklərə, ixtisaslara yiyələnə bilər. Bu yolun,bu paradiqmanın mənfi tərəflərindən biri

Fərqli yanaşma baxımından təhsilin tarixi paradiqmaları

Sxem 2. Fərqli yanaşma baxımından təhsilin tarixi paradiqmaları



budur ki, təhsilalanla öyrədən-müəllim ara-sında əlaqə – birbaşa kontakt yaranmır. Buisə öyrənənin şəxsiyyətinin inkişafını ləngidir.Təcrübə göstərir ki, öyrənən-öyrədən müna-sibətlərini heç bir texnologiya əvəz edə bilməz.Ona görə də həmişə yüksək ixtisaslı elmi-pedaqoji kadr hazırlığına, onların təhsil siste-mində aparıcı rol oynamasına ehtiyac vardır.Humanitar paradiqma. Bu paradiqmanınəsasında-mərkəzində öyrənənlər deyil, hazırbilikləri mənimsəmiş, həqiqəti dərk edəninsan dayanır. Lakin məlumdur ki, birmənalı-mütləq həqiqət yoxdur.Əsas məsələ həqiqətinözü yox, ona münasibətin vacibliyidir. Bununlada subyekt-subyekt əlaqələri və pedaqoji pro-ses iştirakçılarının münasibətləri əməkdaşlıq,dialoq, öz mövqeyinin müstəqil müəyyən-ləşdirilməsi məsuliyyəti və mənəvi dəyərlərindərki prinsipləri əsasında qurulur.«Kəşflər yolu ilə təlim» paradiqması. Buparadiqmaya görə öyrənənlər dünyanı dərketməli, öz kəşfləri vasitəsilə biliklərini tətbiqetməlidirlər. Bundan ötrü şagirdlərin idrakqüvvəsi, inkişafa xidmət edən məhsuldartəfəkkürü olmalıdır. Yaradıcı təlim hazırbiliklərin mənimsənilməsindən onunlafərqlənir ki, o, müəyyən problemin qiymət-ləndirilməsi əsasında uyğun ümumiləşdir-mələri formalaşdırır və öyrənilən materialçərçivəsində çıxarılan qanunauyğunluqlarımüəyyən edir. Ezoterik paradiqma. Bu paradiqma insanınxarici aləmlə (dünya ilə) ən yüksək səviyyədəəlaqələrini əks etdirir. Bu paradiqmanınmahiyyəti həqiqətə əbədi və dəyişməzmünasibətlə izah edilir. Ezoterik paradiqmayagörə pedaqoji fəaliyyətin əsas mənası kosmoslaünsiyyət, kosmik əlaqələrin təmin olunmasıbaxımından insanın təbii qüvvələrinin azadlığıilə bağlıdır.İnsanın Yer planeti ilə, kosmosla,cəmiyyətlə, özünün özü ilə harmonik müna-sibətlərini yaratmaq üçün bütövlükdə qarşılıqlıəlaqələr sistemini, insanın qarşılıqlı əlaqələrininmahiyyətini öyrənmək tələb olunur.Təcrübə göstərir ki, müasir dövrdə dahaçox iki paradiqmaya: formalaşdırıcı (ənənəvi)və şəxsiyyətyönlü (humanist) paradiqmalara

üstünlük verilir. Formalaşdırıcı paradiqmanıntəhsilin məzmunu və texnologiyalara yanaşmabaxımından özünün də iki növü vardır: 1) bi-likyönlü; 2) fəaliyyətyönlü paradiqma.Təhsilə və onun təşkilinə yanaşma baxı-mından müasir paradiqmanın əsas mahiyyətiodur ki, bu gün təhsil insan üçün təkcəmüəyyən bilik, bacarıq və vərdişlərin həcmideyil, həm də fasiləsiz olaraq onun qazanıl-masına, əldə olunmasına, toplanmasına psixolo-ji hazırlıqdır. Yəni insanın öz bilik və baca-rıqlarını daim yeniləşdirməsi, yeni tələblərəsasında təkmilləşdirməsi, yeni məzmunlazənginləşdirməsi, daim özünütəhsil, özünü-tərbiyə, özünüinkişafla məşğul olmasıdır.Təcrübə və araşdırmalar göstərir ki,təhsilparadiqmaları müasir pedaqogikanın başlıcaobyekti rolunda çıxış edir. Bu paradiqmalarcəmiyyətin mədəni dəyərləri əsasında təlimvə tərbiyə proseslərini birləşdirir.Paradiqmaların müxtəlifliyi təhsilin əsasməqsədinə fərqli yanaşmalarla sıx bağlıdır.Bu yanaşmaları aşağıdakı istiqamətlər üzrəgöstərmək olar:1. Dəyəryönlü (aksioloji) yanaşma. Buyanaşmaya görə təhsil və onun nəticəsindəyaranan mədəniyyət, yəni yeni mədəniyyətinyaranması və zənginləşdirilməsi insan həya-tının mənası kimi qəbul edilir.2. Fəaliyyət yanaşması. Bu yanaşma maddivə mənəvi dəyərlərin yaradılması ilə bağlıfəaliyyət üsullarının tətbiqini özündə ehtivaedir.3. Şəxsiyyətyönlü yanaşma. Mədəniyyətşəxsiyyətin müəyyən olunan tiplərində özünügöstərir. Mədəniyyətə müxtəlif yanaşmalar,eyni zamanda təhsildə də müxtəlif paradiq-maların yaranmasına gətirib çıxarmışdır.Təcrübə və araşdırmalar göstərir ki, hərbir paradiqma təhsil qarşısında özünəməxsussuallar qoyur. Bu suallar əsasən aşağıdakıməsələlərlə bağlı olur:1) tədris müəssisəsinin sosial institut kimifunksiyası; 2) səmərəli təhsil sistemi; 3) tədrismüəssisəsinin prioritetləri haqqında məsələ;4) təhsilin məqsədinin ictimai əhəmiyyətliliyi;5) təhsilin məzmun məsələsi (hansı bilik,

bacarıq və vərdişlər dəyərlərdir? Bu, kiminüçün dəyərlidir?)
Təhsilin məzmununun kulturoloji 
paradiqmaya əsaslanmasıBəzən elmi ədəbiyyatda təhsil paradiqmalarısırasında kulturoloji paradiqma ayrıca göstərilir[Симоненко В.Д.,  Ретивых М.В.. – Брянск,2003; Бим-Бад, Б. М., Москва, 2007].Bu baxımdan təhsil sosio-mədəni fenomenkimi qəbul olunur. Bu isə eyni zamanda təhsilinmədəniyyətəuyğunluğu prinsipinin vacib prin-sip kimi mühüm əhəmiyyət daşıdığınısöyləməyə əsas verir. Təsadüfi deyil ki, müasirdövrdə mədəniyyət dedikdə təhsil, elm,incəsənət, dövlətçilik və mənəviyyat sahəsindəinkişaf məsələləri də başa düşülür. Bu güntəhsil və mədəniyyətin qarşılıqlı əlaqələriproblemi xüsusi tədqiqatların predmeti ol-maqla təhsilin kulturoloji paradiqmasınıninkişafına xidmət edir.4M.M.Baxtin və V.S.Bibler təhsil vəmədəniyyətin dialoq konsepsiyasını işləyibhazırlamışlar. Bu konsepsiyaya görə müxtəlifmədəniyyətli insanların dialoqu mədəniy-yətlərin və təhsilin didaktik vəhdətdə mövcud-luğunun əsas formasıdır. Bu isə təhsilinmədəniyyətyönlü əsas dəyərlərinin müəyyənolunması imkanlarını yaradır. Belə bir nəticəyəgəlmək olur ki, insan mədəniyyətin, xüsusihəyat və fərdi inkişaf subyektidir. Təhsil isəətraf mühitin mədəni inkişafının təminat-çısıdır. Yaradıcılıq və dialoq mədəni təhsilmühitində insanın mövcudluğu və özünü-inkişafının üsullarıdır. Bu fikirlər əslindəşəxsiyyətyönlü təhsilin kulturoloji konsepsiyaüzərində təşkili problemini də diqqətə çatdırır.Kulturoloji konsepsiyanın mahiyyətiaşağıdakı əsas müddəalarla əsaslandırıla bilər:1)müasir dövrdə mədəniyyətyönlülüyün,o cümlədən pedaqoji mədəniyyətin təhsilislahatının əsas prinsipi kimi qəbul olunması;2) təhsil insanın mənəvi siması kimi; bumənəvi simanın mədəni əxlaqi və mənəvidəyərlərin mənimsənilməsi prosesindəyaranması;

3) təhsilin obyekt və məqsədinin mədəniinsan olması;4) təhsilin mədəniyyətyönlü məzmunununformalaşdırılması zəruriliyi və təhsil müəs-sisələrində mədəni həyat norma və nümu-nələrinin yaradılması, təhsilin mədəniyyətəinteqrasiyası;5) təhsilin milli və dünyəvi mədəniyyətkontekstində həyata keçirilməsi onunməzmununun humanistləşdirilməsini nəzərdətutur: humanist təhsil, təlim-tərbiyə texno-logiyalarının tətbiqi, təlim-tərbiyə müəssi-sələrində yaradıcı özünüreallaşdırma qabi-liyyətinə malik şəxsiyyətlərin formalaşdırıl-ması; 6) yaradıcılıq mədəniyyətin inkişafınınəsasıdır, sağlam əməkdaşlıq münasibətlərininformalaşdırılmasına xidmət edən kreativlikprinsipinin nəzərə alınmasının zəruriliyi;7) təhsil həm də mədəniyyətlə, insanlarınfikir, ideya, düşüncələri ilə daha da zəngin-ləşməlidir.Kulturoloji yanaşma şəxsiyyətyönlü təhsilinəsas layihələndirmə metodu kimi qəbul olunur.Kulturoloji yanaşmaya görə  kiçik yaşlarındanbaşlayaraq insana subyekt kimi baxılır, eynizamanda onun mədəni özünüinkişafa qabilolduğu mühüm bir komponent kimi qəbuledilir, müəllim isə təhsilalanla mədəniyyətarasında vasitəçi hesab olunur. Kulturolojiyanaşmanın digər bir komponenti budur ki,təhsil mədəni prosesdir. Onun hərəkətvericiqüvvəsi təhsil işçilərinin dialoq və əməkdaşlığı,şəxsi fikirləridir. Məktəbə münasibətinbütövlükdə mədəni təhsil mühitinə münasibətxarakteri daşıması da kulturoloji yanaşmakomponenti kimi mühüm əhəmiyyət kəsbedir. Məhz belə münasibət, belə yanaşmaəsasında mədəni həyat nümunələri yaradılır,mədəni insan tərbiyəsi həyata keçirilir.

İntiqam Cəbrayılov
Müasir təhsilin məzmununun formalaşdırılmasının aktual problemləri

113http://journal.edu.az

...............................................................................................4 www.culturedialogue.org/drupal/ru/node/361;www.culturedialogue.org/drupal/ru;www.teoriapractica.ru/rus/files/arhiv_zhurnala/2013/1/pedagogika/chumakolenko.pdf



Kulturoloji yanaşmaya görə təhsilin mərkə-zində azad, fərdi keyfiyyətləri ilə fərqlənən,digər insan və mədəniyyətlərlə ünsiyyət vəəməkdaşlıqda özünü reallaşdıra bilən,şəxsiyyətini təsdiq edən insan dayanır. Tarixitəcrübə də sübut edir ki, təhsil mədəniyyətintərkib hissəsi olmaqla, həm də onu qoruyubsaxlayır, inkişaf etdirir, insan vasitəsilə daimmədəniyyətin zənginləşməsinə ciddi təsirgöstərir. Ona görə də təhsil, eyni zamanda birsıra mədəni funksiyaları da yerinə yetirir. Bufunksiyalar aşağıdakılardır:1. Humanitar funksiyalar. Buraya insanınekoloji, cismən, fiziki və ruhi sağlamlığı, şəxsiazadlığı, fərdiliyi, mənəviliyinin qorunmasıvə bərpası daxildir.2. Mədəniyyətyaradıcı funksiyalar. Burayatəhsil vasitəsilə mədəniyyətin qorunması,ötürülməsi, yenidən bərpası və inkişafı daxil-dir.3. Sosioloji funksiyalar. Buraya sosial təcrü-bənin mənimsənilməsi və bərpası daxildir.5Mövcud təcrübə və tədqiqat göstərir ki,təhsilin məqsədi, vəzifələri və məzmununuəslində mədəniyyət müəyyənləşdirir. Yənicəmiyyət bu gün insanı necə görmək istəyir?İnsan hansı dəyərlərin daşıyıcısı olmalıdır?Mədəni insan dedikdə nə başa düşülür?Mədəniyyətin inkişafı cəmiyyətə hansı töhfələriverir? Bu və ya digər sualların cavablan-dırılması bilavasitə təhsillə bağlıdır. Təhsilsizmədəniyyət formalaşa bilməz. Bu baxımdantəhsil prosesinə kulturoloji yanaşma təhsilinməzmununu zənginləşdirməklə bəarabər, eynizamanda mədəniyyəti yaradan, inkişaf etdirəninsanın, şəxsiyyət-vətəndaşın formalaşmasınageniş imkanlar yaradır. Bu şəxsiyyətlər isəşübhəsiz ki, xalqı, milləti, dövləti düşünən,onu inkişaf etdirən insanlardır.
Təhsilin yeni məzmununun 
formalaşdırılmasında islahatların 
imkanlarıQeyd etmək lazımdır ki, müasir dövrdəölkəmizdə təhsilin məzmununun köklü surətdədəyişməsi, yeni, milli məzmununun forma-

laşması Azərbaycan Respublikasının müs-təqillik əldə etməsilə, XX yüzilliyin sonu, XXIyüzilliyin əvvəllərində təhsil sahəsində dövlətsiyasətinin milli və bəşəri dəyərlər əsasındamüəyyənləşdirilməsi ilə bilavasitə bağlıdır.Xüsusilə 1999-cu ildə ulu öndər HeydərƏliyevin təsdiq etdiyi «Azərbaycan Respub-likasının təhsil sahəsində İslahat Proqramı»nıntətbiqi yeni məzmunun formalaşdırılması vədavamlı olaraq təkmilləşdirilməsi üçün genişimkanlar açdı [«Azərbaycan Respublikasınıntəhsil sahəsində İslahat Proqramı». Bakı, 1999].XXI yüzilliyin əvvəllərində yeni təhsilproqramlarının-kurikulumun hazırlanması vətətbiqi ölkə təhsilinin məzmununun nəzərivə praktik baxımdan yenilənməsində mühümrol oynadı. Ənənəvi yanaşmadan fərqli olaraqmüasir yanaşmada təhsilin məzmunu bir neçəistiqamətdə yeniləndi. Hər şeydən əvvəl,təhsilin məzmununun şəxsiyyətyönlü olmasımühüm şərtlərdən biri kimi qəbul olundu.Digər tərəfdən məqsədin nəticə şəklində ifadəolunması, tədris ili ərzində fənlər, siniflər üzrəgözlənilən nəticənin dəqiq ifadə edilməsiməzmun standartlarının formalaşdırılmasınınmühüm tələbi kimi nəzərə alındı. Yeniyanaşmaya görə təhsilin məzmunu standart-larda əksini tapdı.XXI yüzilliyin əvvəllərində hazırlanan yenitəhsil proqramları (kurikulum) Azərbaycantəhsilinin inkişafında həqiqətən mühüm roloynadı. Lakin zaman keçdikcə, cəmiyyət inkişafetdikcə hər bir konseptual sənədin dəyişməsi,məzmunun yeniləşməsi, təkmilləşməsi, yenitexnologiyaların tətbiqi vacibdir. Dünyaölkələrinin təcrübəsi də göstərir ki, müasirdövrdə rəqabətqabiliyyətli şəxsiyyətlərinformalaşdırılması, cəmiyyət üçün peşəkar,səriştəli kadrlar hazırlamaq üçün təhsilinməzmununda ən vacib kompetensiyalar,səriştələr nəzərə alınmalı və təhsil fəaliyyətiməhz bu əsaslar üzərində həyata keçirilməlidir.Bu baxımdan səriştə əsaslı təhsilin məzmunuproblemi həm dövlət sənədlərində, o cümlədən,

«Azərbaycan Respublikasında təhsilin inkişafıüzrə Dövlət Strategiyası»nda) «AzərbaycanRespublikasının Milli İqtisadiyyat Perspektiviüzrə Strateji Yol Xəritəsi»ndə əksini tapmış,həm də tədqiqatçılar üçün araşdırma problemiolmuşdur.6Tədqiqatlar göstərir ki, səriştə anlayışınəticə etibarilə həyati bacarıqları ifadə edir.7Yəni səmərəli öyrənmə üçün vacib olan həyatibacarıqlar və bu bacarıqları tətbiq etməkqabiliyyəti səriştələrdir. Ayrı-ayrı ölkələrdətəhsilalanların səriştəliliyi probleminəyanaşmada ümumi xüsusiyyətlər olsa da, fərqlicəhətlər də mövcuddur. Bu, səriştələrin həmardıcıl sıralanması, həm onun məzmunu, həmdə sayı ilə bağlıdır.Qeyd etmək lazımdır ki, «Təhsil haqqındaAzərbaycan Respublikasının Qanunu»ndasəriştələr ümumi şəkildə, təhsilin məqsədininşərhində verilmişdir. Bu baxımdan müddəa-lardan birinə diqqət yetirək:«Azərbaycan dövləti qarşısında öz məsu-liyyətini dərk edən, xalqının milli ənənələrinəvə demokratiya prinsiplərinə, insan hüquqlarıvə azadlıqlarına hörmət edən, vətənpərvərlikvə azərbaycançılıq ideyalarına sadiq qalan,müstəqil və yaradıcı düşünən vətəndaş vəşəxsiyyət» [Təhsil haqqında AzərbaycanRespublikasının Qanunu, Bakı, 2009].Bu müddəadan göründüyü kimi formalaş-dırılması nəzərdə tutulan səriştələr təhsilinməqsədində sadalanmışdır.Beynəlxalq təcrübədə isə məqsəd və səriş-tələr ayrı-ayrılıqda verilir. Əvvəlcə bəzi ölkə-lərdə ümumi təhsilin məqsədinin necə ifadəolunmasına diqqəti yönəldək. Məsələn, YeniZelandiyada təhsil sisteminin məqsədi gəncnəslin özünə əmin, aktiv iştirakçı, həyat boyuöyrənənlər olmasına çalışmaqdır. Avstraliyadaisə təhsilin məqsədi «təhsil sistemində ədalət,bərabərlik və mükəmməlliyi təmin etmək,gənc nəslin (avstraliyalıların) uğurlu öyrə-nənlər, özünə inamlı və yaradıcı fərdlər, aktivvə məlumatlı vətəndaşlar olmasını təminetmək» kimi qəbul olunmuşdur [Xariciölkələrin Milli Kurikulum Çərçivələrininaraşdırılması və Azərbaycan Respublikası Milli

Kurikulum Çərçivəsinin hazırlanması üçüntəlimat. Bakı, 2018].Müxtəlif ölkələrdə təhsilalanlarda forma-laşdırılması nəzərdə tutulan səriştələrin dəfərqliliyinə diqqət yetirək. Məsələn, CənubiKoreyada Milli Kurikulum Çərçivəsi üzrəformalaşdırılan səriştələr bunlardır: 1) şəxsiyyətin hərtərəfliliyi; 2) yaradıcı ol-maq,bilik və bacarıqlarını tətbiq edə bilmək;3) Koreya mədəniyyəti və mirasına hörmətetmək; 4) karyera qura bilmək; 5) fəal vətəndaşolmaq.Sinqapurda isə 4 mühüm səriştənin adıçəkilir: 1) özünə güvənmək; 2) müstəqil öyrənəbilmək; 3) aktiv töhfə verə bilmək; 4) qayğıkeşvətəndaş olmaq [Xarici ölkələrin Milli Kuriku-lum Çərçivələrinin araşdırılması və AzərbaycanRespublikası Milli Kurikulum Çərçivəsininhazırlanması üçün təlimat. Bakı, 2018].Nümunədən göründüyü kimi, səriştələrsayca çox deyil. Lakin bu səriştələrin hər birigeniş məna ifadə edir və onların hər birinimüxtəlif hissələrə bölərək sayını artırmaqmümkündür. Bu baxımdan AzərbaycanRespublikası Milli Kurikulum Çərçivəsindəəks olunması təklif olunan səriştələr maraqdoğurur: 1) Vətənə, dövlətə, xalqa, millətə məhəbbətvə sədaqət; 2) milli iftixar hissi; 3) ana dilinə,xalqının mədəni irsinə, tarix və mədəniyyətinə,mili mənəvi dəyərlərinə, bəşəri dəyərlərəhörmət; 4) əks qüvvələrə qarşı barışmazlıq;5) nitq fəaliyyəti; 6) əməkdaşlıq və birgəfəaliyyət; 7) xarici dil bacarıqları; 8) azad-fikirlilik və fərqli düşüncə tərzi; 9) təşəb-büskarlıq; 10) müstəqil öyrənmə; 11) hü-quqlara hörmət; 12) analiz-sintez; 13) məntiqi

...............................................................................................6 Azərbaycan Respublikasında təhsilin inkişafıüzrə Dövlət Strategiyası.https://www.president.az/articles/9779,Azərbaycan Respublikasının Milli İqtisadiyyatPerspektivi üzrə Strateji Yol Xəritəsi.https://azertag.az/store/files/untitled%20folder/_STRATEJI%20YOL%20XERITESI_.pdf7 Azərbaycan Respublikasında təhsilin inkişafıüzrə Dövlət Strategiyası.https://www.president.az/articles/9779



və tənqidi yanaşma tərzi; 14) tədqiqatçılıq;15) riyazi biliklərin həyati problemlərin həllinətəminat yaratması; 16) iqtisadi təfəkkürünformalaşdırılması; 17) informasiya mədə-niyyətinin formalaşdırılması; 18) müxtəlifmədəniyyətlərə həssas və dözümlü münasibət;19) estetik dünyagörüşünün, hissi-emosionalbacarıqların formalaşdırılması; 20) harmonikinkişaf və sağlamlığın mühafizəsi [Xariciölkələrin Milli Kurikulum Çərçivələrininaraşdırılması və Azərbaycan Respublikası MilliKurikulum Çərçivəsinin hazırlanması üçüntəlimat. Bakı, 2018].Əlbəttə, burada da ümumiləşdirmə apar-maq, qeyd olunan səriştələri müxtəlif para-metrlər üzrə qruplaşdırmaq mümkündür.Lakin bu səriştələrin hər biri bu gün təhsilalan Azərbaycan şagirdləri, yeniyetmə gənclərüçün olduqca vacibdir.Səriştə əsaslı təhsilin məzmunu dəyəryönlüolmalıdır. Yuxarıda qeyd olunan səriştələrdəbu və ya digər dəyərlər əksini tapmışdır.«Azərbaycan Respublikası Milli KurikulumÇərçivəsinin hazırlanması üçün təlimat»dadəyərlər aşağıdakı şəkildə göstərilmişdir:1) vətəndaş təfəkkürü – vətənə, dövlətə,xalqa, millətə məhəbbət və sədaqət, milliiftixar hissi, ana dilinə, xalqının mədəni irsinə,tarix və mədəniyyətinə, milli mənəvidəyərlərinə, bəşəri dəyərlərə hörmət, əksqüvvələrə qarşı barışmazlıq;2) müstəqillik və demokratiklik-azad-fikirlilik və fərqli düşüncə tərzi, təşəbbüskarlıq,müstəqil öyrənmə, hüquqlara hörmət;3) kreativlik-analiz-sintez, məntiqi və tənqidiyanaşma tərzi, tədqiqatçılıq;4) riyazi və iqtisadi savadlılıq. İKT savadlılığı-riyazi biliklərin həyati problemlərin həllinətəminat yaratması, iqtisadi təfəkkürünformalaşdırılması, informasiya mədəniyyətinintəşəkkülü;5) tolerantlıq-müxtəlif mədəniyyətlərəhəssas və dözümlü münasibət;6) estetik və fiziki mədəniyyət- estetikdünyagörüşünün, hissi-emosional bacarıqlarınformalaşdırılması, harmonik inkişaf vəsağlamlığın mühafizəsi [Xarici ölkələrin Milli

Kurikulum Çərçivələrinin araşdırılması vəAzərbaycan Respublikası Milli KurikulumÇərçivəsinin hazırlanması üçün təlimat. Bakı,2018].Göründüyü kimi, qeyd olunan dəyərlərintəklif olunan səriştələrlə bilavasitə, birbaşabağlılığı vardır. Bu dəyərlər əslində qazanılacaqsəriştələrin mahiyyətində özünü göstərir.Beləliklə, səriştə əsaslı təhsilin məzmunu həmdə dəyəryönlü səciyyə daşıyır. Sadaladığımızdəyərlər sırasında humanistlik, yaxud humanistdəyərlər qeyd oluna bilər. Çünki təhsilinməzmununun ana xəttində təhsilalanlara hu-manist fikir və ideyaların aşılanması, onlardahumanist düşüncə sisteminin formalaşdırılmasıdayanmalıdır. Humanist düşüncə isə humanistdəyərlər əsasında, bu dəyərlərə xüsusi əhə-miyyət verilməsi, onun şəxsiyyətin yetiş-dirilməsinə təsiri nəticəsində formalaşır.Səriştə əsaslı təhsilin məzmununda əksinitapan dəyərlər sistemində tədqiqatçılıq kom-ponenti mühüm yer tutur. Tədqiqatçılıqözlüyündə bir səriştə hesab olunmaqla, həmdə kreativlik bacarıqlarının reallaşmasındanirəli gələn bir dəyərdir. Yəni tədqiqat yara-dıcılıqdan doğur, yaradıcılıq isə tədqiqatçılığıformalaşdırır. Müasir təhsilin inkişafı yaradıcıdüşünən, yeni təfəkkür mədəniyyətinəyiyələnən şəxsiyyətin formalaşdırılması iləbağlı olduğu qədər, şəxsiyyətin formalaş-dırılması da təlim-tərbiyə prosesindətəhsilalanlarda tədqiqatçılığın formalaşdırıl-ması ilə əlaqəlidir.Tədqiqatçılıq fəaliyyəti təhsilalanlardaözünəinam, müstəqil düşüncə tərzi, hadisəvə proseslərin səbəb-nəticə əlaqələrinimüəyyənləşdirə bilmək, bu və ya digərməsələlərə tənqidi yanaşma, mürəkkəbşəraitdən baş çıxarmaq, özünün şəxsi mövqeyi-ni əsaslandıra bilmək və s. kimi zərurisəriştələri formalaşdırır. Tədris olunan fənninadından, məzmunundan asılı olmayaraq hərbir mövzunun öyrənilməsində, yaxuddərsdənkənar (auditoriyadankənar) tədbir-lərdə təhsilalanları tədqiqatçılığa yönəltməkvacibdir. Yeni təhsil proqramları, fənnkurikulumları standartların məqsədəuyğun

mənimsənilməsi baxımından təhsilalanlarıntədqiqatçılıq fəaliyyətinin təşkili üçün genişimkanlar açır.Təcrübə göstərir ki, tədqiqat nəticəsindəqazanılan bilik daha möhkəm və əsas-landırılmış olur. Bu biliklər sadəcə nəzəri bilikkimi qalmır. Şagird, yaxud tələbə əldə etdiyibilikləri tətbiq etməyi, digər hadisə vəproseslərlə bağlı problemin araşdırılmasındaondan istifadə etməyi, ona əsaslanmağı bacarır.Beləliklə, məntiqi və tənqidi təfəkkürü iləyanaşı yaradıcı təfəkkürü də inkişaf edir.
NəticəTəcrübə və araşdırmalardan göründüyükimi, müasir dövrdə səriştə əsaslı təhsilinməzmununun formalaşdırılmasında təhsil

paradiqmalarının mahiyyətindən doğan ideyavə müddəaların tətbiqi mühüm əhəmiyyətkəsb edir. Beləliklə, səriştə əsaslı təhsilinməzmunu həm də dəyəryönlü səciyyə daşıyır.Bu dəyərlər sırasında humanistlik, yaxud hu-manist dəyərlər mühüm əhəmiyyət kəsb edir.Çünki təhsilin başlıca məzmun xəttindəöyrənənlərə humanist baxışlar sistemininaşılanması, onlarda humanist vətəndaşmövqeyinin inkişaf etdirilməsi zəruridir. Hu-manist baxışlar sistemi isə təbii ki, ilk növbədə,humanist dəyərlər əsasında formalaşır. Bubaxımdan qloballaşan dünyada şəxsiy-yətyönlülük, mədəniyyətyönlülük, humanistlikkimi başlıca paradiqmaların təhsilin məzmu-nunda əks olunmasının yetkin şəxsiyyətinformalaşdırılmasına, cəmiyyətin inkişafınatəsir gücü çox böyükdür.

